
M   og

Vátryggingafélagið V v. ábyrgðartryggingar bifreiðarinnar A 

Ökumaður bifreiðar slasast í umferðarslysi þ. 12.5.2007.

Gögn.
1. Málskot móttekið þ. 17.2.2011 ásamt fylgiskjölum 1-6
2. Bréf V dags. 14.3.2011

Málsatvik.

M ók A eftir Sauðarkróksbraut þegar hann missti stjórn á A og hún lenti utan vegar. M varð fyrir 
áverkum á hálsi og baki. M leitaði til læknis þar sem meiðsli hans voru skoðuð og hann útskrifaður 
og fékk almennar ráðleggingar og lyfseðil fyrir bólgueyðandi og verkjastillandi lyf.  M leitaði síðan 
þ. 27. 7.2007 til Heilsugæslu Árbæjar vegna einkenna frá vinstri rist og síðar þ. 7.8.2007 til 
félagsþjónustunnar á Egilsstöðum þar sem því er lýst að M þjáist af verkjum og stirðleika í hálsi og 
að M hafi verið í sjúkraþjálfun með góðum árangri. Þ. 20.8.2007 kom M til læknis á Heilsugæslu 
Árbæjar og lýsir þar ástandi sínu þannig að honum fari hægt batnandi. Þ. 2.3.2009 kom M aftur til 
læknis á Heilsugæslu Árbæjar og kvartar vegna verkja í baki og þá sérstaklega við hryggjartinda 
hægra megin. Læknir M lýsir því síðan að M hafi komið til hans vegna líkamsárásar sem hann varð 
fyrir þ. 25.3.2009. Í vottorði Sigurjóns Sigurðssonar læknis dags.16.2.2010 segir að M hafi komið 
til hans þ.9.2.2010 og kvartað um verki á hálsi og baki og telur læknirinn að afleiðingar slyssins séu 
þær að M eigi í vissum vandamálum með mörg störf og það langur tími sé liðinn að tímabært sé að 
meta afleiðingar slyssins.  M krefst bóta úr ábyrgðartryggingu A hjá V.  V  hafnar bótaskyldu og 
bendir á að tilkynning hafi borist félaginu um slysið þ. 4.6.2009 og slysið því tilkynnt of seint til 
félagsins miðað við aðstæður og upplýsingar sem M hafði um heilsufar sitt eftir slysið sbr. 1.mgr. 
124.gr. laga nr. 30/2004 um vátryggingasamninga.  V telur að upphaf tilkynningafrests eigi að miða 
við 20.8.2007.

Álit.

Af læknisvottorðum sem fyrir liggja í málinu verður sú ályktun ekki dregin að M hafi áttað sig á 
eða mátt átta sig á þeim varanlegu afleiðingum slyssins á heilsufar hans sem nú eru taldir vera til 
staðar,  meir en 12 mánuðum áður en slysið var tilkynnt til V. Miðað við fyrirliggjandi gögn  var 
slys M  ekki  tilkynnt of seint sbr. 1.mgr. 124.gr. laga nr. 30/2004.

Niðurstaða.

M  á  rétt á bótum úr ábyrgðartryggingu A hjá V.

Reykjavík  14.4.  2011.

___________________________
Rúnar Guðmundsson hdl.

___________________________ ___________________________
Valgeir Pálsson hrl. Jón Magnússon hrl.


